
“Për miratimin e Tabelës Përmbledhëse të 

Rezultateve për zgjedhjen e Këshillit të Bashkisë 

Rrogozhinë, në zgjedhjet për organet e qeverisjes 

vendore të datës 14 maj 2023” 

 

 

 

VENDIM 

PËR 

MIRATIMIN E TABELËS PËRMBLEDHËSE TË REZULTATEVE PËR ZGJEDHJEN E KËSHILLIT TË 

BASHKISË RROGOZHINË, NË ZGJEDHJET PËR ORGANET E QEVERISJES VENDORE TË DATËS 14 

MAJ 2023 

 

Në mbështetje  të  nenit 19, pika 1, shkronja “n”, e pika 2, nenit 35, pika 5 dhe nenit 122 të ligjit 

nr. 10019, datë 29.12.2008, “Kodi Zgjedhor i Republikës së Shqipërisë”, të ndryshuar, 

Komisioneri Shtetëror i Zgjedhjeve 

V Ë R E N: 

 

Në mbështetje të Dekretit nr. 13864, datë 24.10.2022, të Presidentit të Republikës, “Për 

caktimin e datës së zgjedhjeve për organet e qeverisjes vendore”, u zhvilluan zgjedhjet për 

organet e qeverisjes vendore të datës 14 maj 2023. 

Zona zgjedhore Bashkia Rrogozhinë ka 1 (një) zonë të administrimit zgjedhor (ZAZ), përkatësisht 

ZAZ nr. 43.  

Në referim të nenit 122, pika 3, të Kodit Zgjedhor, Tabela Përmbledhëse e Rezultateve të 

Zgjedhjeve të ZAZ-së, miratohet me vendim të KZAZ-së. KZAZ nr. 43 nuk ka depozituar në 

Komisionin Qendror të Zgjedhjeve, vendimin për miratimin e Tabelës Përmbledhëse të 

Rezultateve për zgjedhjen e Këshillit të Bashkisë Rrogozhinë. Në këtë rast, veprohet në 

përputhje me nenin 35, pika 5, të Kodit Zgjedhor, sipas të cilit, në rast se KZAZ-ja nuk arrin të 

marrë vendim brenda afatit përkatës, çështja i dërgohet brenda 24 (njëzet e katër) orëve për 

shqyrtim KQZ-së nga kryetari i KZAZ-së ose të paktën nga dy anëtarë, ose mund të ankimohet 

në KQZ, nga subjekti zgjedhor i interesuar. Një kopje e Tabelës Përmbledhëse të Rezultateve 

dhe tabelave të rezultateve për çdo qendër votimi, dërgohet menjëherë në KQZ, përfshirë edhe 

rrugët elektronike të komunikimit. 

Zëvendëskryetari dhe një anëtar i KZAZ, kanë sjellë informacionin për mosmiratimin e Tabelës 

Përmbledhëse të Rezultatit të zonës zgjedhore për Këshillin e Bashkisë Rrogozhinë. Në kushtet 

kur KZAZ nuk ka marrë vendim, çështja i kalon për vendimmarrje Komisionit Qendror të 

Zgjedhjeve.   

Gjatë verifikimit të Tabelës Përmbledhëse të Rezultatit të zonës zgjedhore për Këshillin e 

Bashkisë Rrogozhinë, rezultoi se: 

Në tabelat përmbledhëse janë përfshirë rezultatet e të gjitha qendrave të votimit në 

juridiksionin e KZAZ nr. 43, Bashkia Rrogozhinë, Qarku Tiranë. 

Nga verifikimi i kryer, tabela e rezultateve të zgjedhjeve të ZAZ nr. 43, është plotësuar duke 

pasqyruar rezultatin e çdo kutie të numëruar dhe atë të votave të hedhura gabim. 

Nuk rezulton asnjë mospërputhje ndërmjet tabelës përmbledhëse të rezultateve të zgjedhjeve 

dhe tabelës së rezultateve të votimit të plotësuara nga GNV.  

Tabela Përmbledhëse të Rezultatit për zgjedhjen e këshillit të Bashkisë Rrogozhinë, Qarku 

Tiranë, mbështetet në origjinalet e tabelave të rezultateve të çdo qendre votimi të kësaj 

Bashkie, të plotësuar nga grupi i numërimit të votave. 

 

PËR KËTO ARSYE 

 

Bazuar në nenin 19, pika 1, shkronja “n”, e pika 2, nenin 35, pika 5 dhe nenin 122 të ligjit nr. 

10019, datë 29.12.2008 “Kodi Zgjedhor i Republikës së Shqipërisë”, të ndryshuar, 

 

V E N D O S: 
 

1. Miratimin e Tabelës Përmbledhëse të rezultatit për zgjedhjen e Këshillit të Bashkisë 

Rrogozhinë, sipas lidhjes nr. 1,  që i bashkëlidhet këtij vendimi. 
 

2. Ky vendim hyn në fuqi menjëherë dhe publikohet në faqen elektronike zyrtare të 

Komisionit Qendror të Zgjedhjeve. 
 

3. Kundër këtij vendimi mund të bëhet ankim në Komisionin e Ankimimeve dhe 

Sanksioneve, brenda 5 (pesë) ditëve nga shpallja e tij. 

 

 

       Komisioneri Shtetëror i Zgjedhjeve 

                                                                  Ilirjan CELIBASHI 










